Մարտի ֆլեշմոբի խնդիրների լուծումներ

Երկրորդ մակարդակ

1․ Դավթի մտապահած հնգանիշ թվի միավորի և հարյուրավորի գումարը 7 է, իսկ տասնավորի և հազարավորի արտադրյալը՝ 12։ Ո՞ր թիվն է մտապահել Դավիթը, եթե այն այդ պայմաններին բավարարող 3-ի պատիկ ամենափոքր բնական թիվն է, որի թվանշանները չեն կրկնվում։

Նախ սովորողներին հետ կվերհիշենք 3-ի բաժանելության հայտանիշը: 3-ի վրա բաժանվում են, այն թվերը, որոնց թվանշանների գումարը բաժանվում է 3-ի: Այնուհետև աստղանիշներով կկազմենք հնգանիշ թիվը *****: Քանի որ արդեն ունենք, որ միավորի ու հարյուրավորի գումարը 7 է, կմտածենք, որ թվերն են, գումարը 7 է, օրինակ  1 և 6, 0 և 7: Որպեսզի հնգանիշ թիվը լինի ամենափոքրը կնտրենք 0 և 7: 0-ն կտեղադրենք հարյուրավորների կարգում, 7-ը՝ միավորների: կստանանք՝ **0*7 : Այնուհետև կխոսենք այն մասին, որ տասնավորի և հազարավորի արտադրյալը պետք է լինի 12: Կնտրենք թվազույգեր՝ 2 և 6, 3 և 4: Կստուգենք 2 և 6 լինելու դեպքը, որը չի բավարարում, քանի որ որպեսզի հնգանիշ թիվը լինի ամենափոքրը պետք է 2-ը տեղադրենք հազարավորների կարգում: Այդ դեպքում տասհազարավորների կարգում կլինի 3, որ թիիկ, բայց այդպես ամենափոքրը չի լինի հնգանիշ թիվը: Կստուգենք երկրորդ տարբերակը՝ 1և 6, որը տեղադրելու դեպքում արդեն կստանանք տարբեր թվանշաններով գրվող ամենափոքր հնգանիշ թիվը, որը պատիկ է 3-ին՝ 13047:

Սմբատ Պետրոսյան
Պատասխան՝ 13047: 

2․ Զամբյուղում կան սպիտակ, դեղին, վարդագույն կակաչներ։ Սպիտակ ու դեղին կակաչները միասին 8-ն են, դեղին ու վարդագույն կակաչները միասին՝ 12-ը, իսկ սպիտակ ու վարդագույն կակաչները միասին՝ 10-ը: Սամվելն ամենաքիչը քանի՞ կակաչ պետք է հանի զամբյուղից, որպեսզի մայրիկի համար պատրաստած ծաղկեփնջում երեք գույնի կակաչներից էլ լինի։

1- ին եղանակ
Օգտվելով խնդրի պայմաններից՝ կազմենք ռեբուս․
Սպիտակ  +    Դեղին              = 8
      Դեղին +    Վարդագույն  = 12
Սպիտակ  +    Վարդագույն  = 10
Օգտվելով ռեբուսից՝ հաշվենք յուրաքանչյուր գույնի քանակությունը։ 
Այդպիսով՝ սպիտակ կակաչները 3 են; դեղինները՝ 5; վարդագույնները՝ 7-ը։
Որպեսզի մայրիկի ծաղկեփնջում լինի բոլոր երեք գույներից, ապա  Սամվելը պետք է առանձնացնի 7 վարդագույն, 5 դեղին և 1 սպիտակ կակաչներ։
 Առարկաներն առանձնացնելիս հաշվում են ըստ քանակությունների սկզբում առանձնացնում ենք նրանք, որոնք ամենից շատն են ու այդպես հերթականությամ։

2-րդ եղանակ 
Այս դեպքում դիտակելով այն, որ դեղին և վարդագույն կակաչների քանակների գումարը  մեծագույնն է, կարող ենք պնդել, որ ևս մեկ կակաչ առանձնացնելով և միացնելով այդ 12-ին՝ Սամվելն իր փնջում կունենա բոլոր գույները: 
Այսպիսով, Սամվելն իր զամբյուղից պետք է դուրս բերի 12+1=13 կակաչ։

Լուսինե Ներսեսյան
Պատասխան` 13:
3․ Նարեն տատիկի հետ միասին լուսնաձև ու սրտաձև բլիթներ պատրաստեց։ Սրտաձև բլիթների քանակը լուսնաձև բլիթների քանակի կրկնապատիկն էր։ Նրանք միասին քանի՞ սրտաձև բլիթ պատրաստեցին, եթե բլիթների ընդհանուր քանակը 24 էր։

Ինչպես խնդրի դրվածքից է նկատելի՝սրտաձև բլիթները 2 անգամ շատ են լուսնաձևից: Խնդիրը լուծենք մասերի միջոցով: Եթե բոլոր լուսնաձև բլիթները 1 մաս համարենք, ապա սրտաձևները կլինեն 2 մաս, քանի որ 2 անգամ շատ էին: Քանի որ ընդհանուր քանակը բոլոր բլիթների 24 էր, նշանակում է 1+2=3 մասն էր 24: Յուրաքանչյուր մասը գտնելու համար պիտի 24:3, որն էլ նշանակում է 1 մասը համարժեք է 8 բլիթին: Ստացվեց, որ լուսնաձև բլիթները 8 հատ են, իսկ 2 անգամ շատ սրտաձև բլիթների քանակը կլինի՝ 8x2=16:

Արշակ Մարտիրոսյան
Պատասխան` 16:
4․ Աննան մի մեծ տուփ շոկոլադ նվեր ստացավ։ Քանի՞ շոկոլադ կար տուփում, եթե այդ շոկոլադների քանակի 1/5 մասից հանենք 1, արդյունքը բազմապատկենք 14-ով, ապա կստանանք 98։
Կատարենք հակառակ գործողությունները` հետևից առաջ 98:14=7, 7+1=8, գտնենք այն թիվը, որի 1/5 մասը 8-ն է` 8x5=40: 

Արմինե Սաֆարյան

Սովորողները   նկատեցին, որ սա վերջից լուծվող խնդիր է։  Խնդիրը վերջից լուծելով՝ կատարեցին հակառակ գործողություններ,

98։14=7

7+1=8։  Քանի որ սովորողները պարզեցին, որ շոկոլադների քանակի 1/5 մասը 8 է, ապա տուփում կար՝  

8·5=40  շոկոլադ:
Սակայն   այս խնդիրը դասարանում առաջարկեցի  լուծել   հետևյալ  եղանակով՝

Նախ սովորողների հետ գտանք  այն թիվը, որը  14-ով բազմապատկելիս կստանանք 98։  Դրա համար 98։14=7:  Փաստորեն դա 7 թիվն էր։ Որից  հետո  գտանք  այն  թիվը, որից հանենք 1   կստանանք 7։ Դրա համար  7+1=8: 

Ստացվեց, որ շոկոլադների    քանակի 1/5 մասը  8  է։ 

Սովորողների հետ վերհիշեցին, թե ինչպես կարելի  է գտնել   թվի  1/5 մասը։

Քանի որ շոկոլադների քանակի 1/5 մասը գտելու համար  այդ քանակը բաժանում ենք 5 հավասար մասի և վերցնում 1 մասը (պարզեցինք, որ  հավասար է 8-ի), ուրեմն տուփում կար  8·5=40 շոկոլադ:

Գրետա Բակունց

Պատասխան՝ 40։

5․ Մայրության տոնի առթիվ Էվան 7 միանման վարդի համար վճարեց 2800 դրամ պակաս, քան Եվան այդպիսի 11 վարդի համար։ Վարդերի համար որքա՞ն վճարեցին աղջիկները միասին։

Քանի որ Եվայի և Էվայի վճարած գումարների տարբերությունը 2800 է, հետևաբար 2800-ը բաժանելով քանակների տարբերությանը, կարող ենք գտնել մեկ վարդի գինը՝ 700, այնուհետև, բազմապատկելով գինը քանակների հետ և գումարելով, կստանանք վճարված ամբողջ գումարը։

1. 11 – 7 = 4

2. 2800 : 4 = 700

3. 11 x 700 + 7 x 700 = 12600

Հասմիկ Իսրայելյան

Խնդիրը լուծելու համար կհաշվենք թե Էվան Եվայից քանի վարդ է պակաս գնել 11-7= 4 :  Մեկ վարդի արժեքը իմանալու համար 2800 : 4 = 700 դրամ: Այստեղ սովորողները առանձին կհաշվենք յուրաքանչյուրը որքան է վճարել և կգումարեն իրար, բայց ես կառաջարկեմ վարդերի քանակաները իրար գումարել և բազմապատկել մեկ հատի արժեքով՝ 18 x 700 = 12600 դրամ:

Այս խնդիրներում հետաքրքիր էր ընտրված անունները: Բոլորը իրար նման էին և հետաքրիքր էին դարձնում լուծուման ընթացքը: 

Սմբատ Պետրոսյան

Պատասխան՝ 12600 դրամ։

6․ Ալենի քայլի երկարությունը 3/4 մ է, իսկ Արենի քայլի երկարությունը նրանից 5 սմ-ով երկար: Գտե՛ք ճանապարհի նվազագույն երկարությունը, որն անցնելու համար երկուսի քայլերի քանակներն էլ կարտահայտվեն բնական թվերով:

Նախ Ալենի քայլի երկարությունը 3/4 մ վերածենք սմ-ի՝
[image: image1.png](100:4)-3 = 75




Արենի քայլի երկարությունը Ալենի քայլի երկարությունից (75սմ-ից) 5 սմ-ով երկար է՝ 75+5=80 (սմ)։ Խնդիրը լուծելիս կարելի է ներմուծել կամ վերհիշել թվերի ամենափոքր ընդհանուր բազմապատիկ թեման։ Գտնենք 75 և 80 թվերի ամենափոքր ընդհանուր բազմապատիկը՝ [75, 80]= 1200:

Այսպիսով՝ ճանապարհի նվազագույն երկարությունը կլինի 1200սմ կամ 12մ։

Անի Միրզոյան
Պատասխամ` 12մ:
7․ Գինու տակառում եղած գինին կարելի է հավասարապես բաժանել 2, 3 կամ 4 լիտրանոց տարաների մեջ, բայց հնարավոր չէ բաժանել 5 և 8 լիտրանոց տարաների մեջ։ Քանի՞ լիտր գինի կար տակառում, եթե այն 29 լիտրից շատ էր, սակայն 74 լիտրից քիչ էր։
Քանի որ տակառում եղած գինին կարելի է հավասարապես բաժանել 2,3,4 լիտրանոց տարաների մեջ, ապա նշանակում է տակառի գինու լիտրի չափը այնպիսի թիվ է, որը միաժամանակ բաժանվում է նշված թվերից յուրաքանչյուրի վրա: Սա հանգում այդ 3 թվերի ընդհանուր բազմապատիկի դեպքին: Ամենափոքր ընդանուր բազմապատիկը նշված թվերի 12-ն է: Սակայն խնդրի համաձայն 29 լիտրից շատ էր, 74 լիտրից քիչ: Հաջորդ թիվը, որը ընդհանուր բազմապատիկ է՝ 12x2=24-ն է, սակայն այն նույնպես պահանջվող միջակայքում չի գտնվում, մյուս թիվը՝ 12x3=36-ն է, որը գտնվում է նշված միջակայքում: Բայց պետք է ստուգել նաև հետևյալ պայմանի բավարարությունը՝ չի կարելի գինին տեղավորել 5 և 8 լիտրանոց տակառների մեջ: Ստուգենք՝ 36 լ-ը չի բաժանվի ո՛չ 5լ-անոց, ոչ՛ 8լ-անոց տակառների մեջ: Հետևաբար 36 լ էր տակառի մեջ:
Արշակ Մարտիրոսյան
Պատասխան` 36:
8․ Օգնի՛ր Արմենին 11 հատ 9-ի և թվաբանական գործողությունների միջոցով ստանալ 1078։

Սովորողները առաջարկեցին  նախ   5 հատ 9-ի և թվաբանական գործողությունների միջոցով ստանալ  1000՝

999+9։9=1000,

Մնում է  մնացած  6 հատ 9-ի և թվաբանական գործողությունների միջոցով ստանալ 78՝

9·9-(9+9+9):9=78։

Այսպիսով՝ 

999+9:9+9·9-(9+9+9):9=1078:

Քննարկեցինք նաև այլ հնարավոր տարբերակ՝

999+9·9:9+9·9-99։9=1078
Ստուգում՝

9·9:9=9

9·9=81

99։9=11

999+9·9:9+9·9-99։9=999+9+81-11=1078
Գրետա Բակունց
Պատասխան` 999+9·9:9+9·9-99։9=999+9+81-11=1078
9․ Հայրը 39 տարեկան է, իսկ նրա որդիները 13, 10 և 6 տարեկան են։ Քանի՞ տարի հետո հոր տարիքը կլինի իր երեք որդիների տարիքների գումարի չափ։

Նախ հաշվենք այս պահին որդիների տարիքների գումարի և հոր տարիքի տարբերությունը՝ 10։ Որպեսզի հոր տարիքը լինի իր երեք որդիների տարիքների գումարի չափ, այդ տարբերությունը պիտի հավասարվի 0-ի։ 10 տարվա տարբերությունը նվազելու է հոր և որդիների տարիքների գումարի մեծանալուն զուգահեռ, հետևաբար՝ 10 : 2 = 5։

Հասմիկ Իսրայելյան

Որդիների տարիքների գումարը 29:

1 տարի հետո հայրը կլինի 40 տարեկան, իսկ նրա որդիների տարիքների գումարը կավելանա 3-ով` 29+3=32:

2 տարի հետո հայրը կլինի 41 տարեկան, որդիների տարիքների գումարը ` 32+3=35:

3 տարի հետո հայրը կլինի 42 տարեկան, որդիների տարիքների գումարը ` 35+3=38:

4 տարի հետո հայրը կլինի 43 տարեկան, որդիների տարիքների գումարը ` 38+3=41:

5 տարի հետո հայրը կլինի 44 տարեկան, որդիների տարիքների գումարը ` 41+3=44:

Արմինե Սաֆարյան

Պատասխան՝ 5։

10․ 2 ընկեր՝ Արամն ու Մհերը, պուրակի ծառատունկը կատարում են 2 ժամ 10 րոպեում։ Յուրաքանչյուր 2 ծառ տնկելուց հետո ընդմիջում են 5 րոպե։ Որքա՞ն ժամանակում՝ առանց ընդմիջման, ծառատունկը կկատարեն 9 ընկեր, եթե բոլորն աշխատեն միևնույն արագությամբ, և հայտնի է, որ պուրակում կար 18 ծառ։ 
Խնդիրը լուծելիս կարող ենք օգտվել paint ծրագրից։ Նախ գտնենք Արամն ու Մհերը 18 ծառ տնկելիս քանի րոպե են ընդմիջում, եթե գիտենք որ յուրաքանչյուր 2 ծառ տնկելուց հետո ընդմիջում են 5 րոպե (կարող ենք պայմանը նկարել և հաշվել, թե 18 ծառ տնկելիս քանի անգամ են ընդմիջում)։ (5x8=40) Արամն ու Մհերը 2ժամ10րոպեում ընդմիջում են 40 րոպե, հետևաբար նրանք 18 ծառը կտնկեն՝ 90 րոպեում (2ժ10ր=130ր, 130-40=90): 

2ընկեր 18ծառ տնկում են 90րոպեում

1 ընկեր 18 ծառ կտնկի ՝ [image: image3.png]90 - 2 = 180 (pnuwhtinu)




9 ընկեր 18 ծառ կտնկի՝ [image: image5.png]180:9 = 20 (pnutinuy)




Անի Միրզոյան

Սկզբում կարելի է հաշվել  Արմանի և Մհերի աշխատանքի ժամանակը,առանց ընդմիջման:18 ծառ տնկելու դեպքում կկատարեն 18/2 - 1 = 8 ընդմիջում, ծախսելով` 5x8 = 40ր ժամանակ:Այսինքն երկու ընկերոջ աշխատանքի ժամանակը կլինի 2ժ 10ր - 45ր = 130ր - 40ր = 90ր : Մեկ ընկերը միայնակ կվերջացնի ծառատունկը երկու անգամ ուշ` 90x2=180ր-ում,իսկ 9 ընկերը 9 անգամ շուտ`  180:9 = 20ր-ում:

Մենուա Հարությունյան
Պատասխան` 20րոպեում:
